
Anjuman Oliy ta’lim, fan va innovatsiyalar vazirligining 2024-yil 27-dekabr 490-son 

buyrug’i asosida  tashkil etildi  

stage in Uzbekistan’s cultural diplomacy, strengthening both the country’s global image and internal 

sense of pride. 

As Ashworth and Tunbridge note, heritage cities succeed when they serve both residents and visitors 

(Ashworth & Tunbridge, 2000). Uzbekistan is moving toward this balance, shaping a future where 

tourism supports cultural resilience, heritage branding deepens meaning, and communities benefit 

socially, economically, and emotionally. 

Annotatsiya: Mazkur maqolada O‘zbekistonda barqaror turizmni rivojlantirishda innovatsion 

turistik xizmatlarning o‘rni va ahamiyati tahlil qilingan. Unda turizm tarmog‘ining milliy 

iqtisodiyotdagi strategik ahamiyati, barqaror rivojlanish tamoyillari va zamonaviy texnologiyalar 

asosida shakllanayotgan yangi xizmat turlari haqida batafsil ma’lumot berilgan. Tadqiqotda 

innovatsion yondashuvlar — raqamli xizmatlar, onlayn bron tizimlari, virtual gidlar, ekoturizm va 

agroturizm yo‘nalishlari misolida tahlil qilingan. Shuningdek, innovatsiyalarni joriy etishning 

ijtimoiy-iqtisodiy samaralari, mavjud muammolar va istiqboldagi imkoniyatlar ko‘rib chiqilgan. 

Muallif tomonidan “Raqamli O‘zbekiston – 2030” dasturi hamda “Turizmni rivojlantirish 

konsepsiyasi 2023–2025” doirasida amalga oshirilayotgan islohotlarning turizmda barqarorlikni 

ta’minlashdagi roli yoritilgan. Xulosa sifatida, innovatsion turistik xizmatlar O‘zbekistonda turizm 

tarmog‘ining raqobatbardoshligini oshirish, ekologik muhofazani ta’minlash va madaniy merosni 

asrashda muhim omil ekani ta’kidlangan. 

Kalit so‘zlar: barqaror turizm, innovatsion xizmatlar, raqamli texnologiyalar, ekoturizm, 

agroturizm, O‘zbekiston, barqaror rivojlanish. 

Kirish. 

So‘nggi yillarda turizm sohasi butun dunyoda eng tez rivojlanayotgan tarmoqlardan biriga 

aylandi. Ushbu soha nafaqat iqtisodiy o‘sish va yangi ish o‘rinlari yaratish vositasi, balki milliy 

madaniyatni targ‘ib etish, xalqaro hamkorlikni mustahkamlash va jamiyat farovonligini oshirish 

omili sifatida ham katta ahamiyat kasb etadi. O‘zbekiston uchun ham turizm tarmog‘ini rivojlantirish 

milliy iqtisodiyotning ustuvor yo‘nalishlaridan biridir. Biroq turizmning rivojlanishi jarayonida 

ekologik, ijtimoiy va madaniy muvozanatni saqlash masalasi muhim o‘rin tutadi. Shu nuqtai 

nazardan, barqaror turizm g‘oyasi va amaliyoti mamlakatda muhim ahamiyat kasb etmoqda. 

Barqaror turizm hozirgi va kelajak avlodlarning ehtiyojlarini inobatga olgan holda, iqtisodiy, 

ijtimoiy va ekologik jihatdan muvozanatli turizmni tashkil etish demakdir. Bunday turizm atrof-

muhitni asrash, madaniy merosni e’zozlash va mahalliy aholiga foyda keltirishni maqsad qiladi. 

O‘zbekiston singari boy tarixiy-madaniy merosga ega davlat uchun bu yo‘nalish dolzarbdir. Aynan 

shuning uchun ham turizm sohasida innovatsion xizmatlarni joriy etish orqali barqaror 

rivojlanishga erishish zarur bo‘lmoqda. 

Innovatsion turistik xizmatlar deganda zamonaviy texnologiyalar, yangi xizmat turlari, 

raqamli yechimlar va ijodiy yondashuvlar asosida sayyohlarga qulaylik yaratish tushuniladi. Masalan, 

mehmonxona tizimida “smart” xizmatlar, onlayn bron qilish tizimlari, virtual gidlar, QR-kodli 

axborot tizimlari, mobil ilovalar va ekologik toza transport turlari innovatsion xizmatlarning asosiy 

ko‘rinishlaridir. O‘zbekistonda bunday xizmatlar tobora keng joriy etilmoqda. Samarkand, Buxoro, 

Xiva kabi shaharlar hozirda “aqlli turizm” (smart tourism) zonalariga aylantirilmoqda. Bu esa 

sayyohlarga tarixiy yodgorliklarni raqamli xaritalar orqali topish, elektron chiptalar xarid qilish va 

turistik yo‘nalishlar bo‘yicha to‘liq ma’lumot olish imkonini bermoqda. 

Shuningdek, ekoturizm, agroturizm va kulinar turizm kabi yo‘nalishlarning rivojlanishi 

ham barqaror turizmni ta’minlashda muhim ahamiyatga ega. O‘zbekistonning turli hududlarida 

ekologik toza turistik maskanlar, qishloq xo‘jaligi mahsulotlarini tanishtiruvchi fermer uylari, milliy 

taomlar asosida tayyorlangan gastronomik turlar tashkil etilmoqda. Bu nafaqat sayyohlarga yangicha 

tajriba beradi, balki mahalliy aholining daromadini oshiradi va hudud iqtisodiyotini mustahkamlaydi. 

Innovatsion yondashuvlar nafaqat xizmat ko‘rsatish sifatini oshiradi, balki atrof-muhitga 

salbiy ta’sirni kamaytirish, energiya tejamkor texnologiyalarni joriy etish va chiqindilarni qayta 

ishlash tizimini yo‘lga qo‘yish imkonini beradi. Misol uchun, ayrim mehmonxonalar quyosh 

panellaridan foydalanishni boshlagan, ayrim turoperatorlar esa “green tourism” konsepsiyasini 

amaliyotga joriy qilmoqda. Shu bilan birga, raqamli marketing vositalarining rivojlanishi O‘zbekiston 

turizm brendini dunyoga targ‘ib qilishda katta ahamiyat kasb etmoqda. O‘zbekistonda innovatsion 

turistik xizmatlarni joriy etish strategiyalarini ishlab chiqishda muhim ahamiyat kasb etadi. Turistik 

industriyada innovatsiyalarning o‘ziga xos jihatlari A.Hjalager tomonidan chuqur tadqiq etilgan. U 

turistik sohadagi innovatsiyalarni besh toifaga ajratadi: 

1. Mahsulot innovatsiyalari – yangi turistik mahsulot va xizmatlarni yaratish. 

2. Jarayon innovatsiyalari – turistik xizmatlarni yaratish va yetkazib berish usullarini 

takomillashtirish; 

Institutsional 
innovatsiyalar 

Marketing 
innovatsiyalari 

Boshqaruv 
innovatsiyalari 

Jarayon 
innovatsiyalari 

Mahsulot 
innovatsiyalari 

3. Boshqaruv innovatsiyalari – turistik korxonalarni boshqarishning yangi usullari; 

4. Marketing innovatsiyalari – turistik mahsulotlarni ilgari surish va sotishning yangi 

usullari; 

5. Institutsional innovatsiyalar – sohani tartibga solishning yangi mexanizmlari va 

hamkorlik shakllari. 

Sohani o‘rganar ekanmiz, tabiiy holki quyidagi maqsad va vazifalarga to‘qnashamiz. Zero 

bizning mamlakat rivojlanish bosqichida jahonning rivojlangan  mamlakatlari qatoriga kirishi uchun 

bu muhim omillardan biridir.Innovatsion turistik xizmatlarning asosiy maqsadlari quyidagilarni 

tashkil etadi:   

 
 

Shu bilan bir qatorda, innovatsion xizmatlarni rivojlantirishda bir qator muammolar ham 

mavjud. Xususan, ayrim hududlarda raqamli infratuzilmaning sustligi, IT mutaxassislar va malakali 

kadrlar yetishmasligi, yangi texnologiyalarga investitsiya yetarli emasligi bu jarayonni 

sekinlashtiradi. Ammo bu muammolarni bosqichma-bosqich bartaraf etish orqali O‘zbekiston turizm 

tarmog‘ida barqarorlikni ta’minlash mumkin. Hukumat tomonidan qabul qilingan “Raqamli 

O‘zbekiston – 2030” strategiyasi, “Turizmni rivojlantirish konsepsiyasi 2023–2025” kabi dasturlar 

bu borada muhim o‘rin tutmoqda. 

Xulosa: 

Xulosa qilib aytganda, O‘zbekistonda barqaror turizmni rivojlantirishda innovatsion 

turistik xizmatlar hal qiluvchi rol o‘ynaydi. Ular orqali turizm tarmog‘ining samaradorligi, 

ekologik xavfsizligi va xalqaro raqobatbardoshligi oshadi. Eng muhimi, innovatsion yondashuvlar 

mahalliy aholini jarayonga faol jalb qiladi, madaniy merosni asrashga xizmat qiladi va sayyohlar 

uchun O‘zbekistonni yanada jozibador maskanga aylantiradi. Shunday qilib, zamonaviy 

texnologiyalar, ekologik ong va madaniy qadriyatlarning uyg‘unligi orqali O‘zbekiston yaqin yillarda 

Markaziy Osiyoda barqaror va innovatsion turizm markaziga aylanishi mumkin. Innovatsion turistik 

xizmatlar bir-biri bilan chambarchas bog‘liq holda rivojlanib, zamonaviy turizm tajribasining 

murakkab va ko‘p qirrali tabiatini aks ettiradi. Har bir tur o‘ziga xos imkoniyatlar va qiyinchiliklar 

yaratsa-da, ularning maqsadli birlashuvi turistik sanoatning umumiy rivojlanishi va 

raqobatbardoshligini sezilarli darajada oshirish imkoniyatini yaratadi. Innovatsion turistik 

xizmatlarning rivojlanish bosqichlari va turlarini o‘rganish natijasida ma’lum bo‘ldiki, zamonaviy 

Turistik mahsulotlar raqobatbardoshligini oshirish. - O‘ziga xos, 
qimmatli va takrorlanmas turistik tajribalarni yaratish orqali turistik 

xizmatlar bozorida ustunlikka erishish; 

Turistik xizmatlar sifatini yaxshilash - Zamonaviy texnologiyalar va 
innovatsion yondashuvlar yordamida turistik xizmatlar sifatini oshirish, 

turistlar ehtiyojlarini yanada to‘liqroq qondirish; 

Turistik faoliyat samaradorligini oshirish - Xarajatlarni optimallashtirish, biznes 
jarayonlarni avtomatlashtirish va samarali boshqaruv tizimlarini joriy etish orqali turizm 

industriyasining iqtisodiy samaradorligini oshirish; 

turizm sanoati doimiy transformatsiya jarayonida bo‘lib, bu o‘zgarishlar nafaqat texnologik, balki 

ijtimoiy, iqtisodiy va madaniy jihatdan ham chuqur ta’sir ko‘rsatmoqda 

Foydalanilgan adabiyotlar ro‘yxati 

1. O‘zbekiston Respublikasi Prezidentining “Raqamli O‘zbekiston – 2030” strategiyasi 

to‘g‘risidagi farmoni. – Toshkent, 2020-yil. 

2. “O‘zbekiston Respublikasida turizmni rivojlantirish konsepsiyasi 2023–2025-yillar 

uchun.” – O‘zbekiston Respublikasi Turizm qo‘mitasi, Toshkent, 2023-yil. 

3. Yo‘ldoshev A., Rasulov B. Turizm sohasida innovatsion yondashuvlar. – Toshkent: 

Iqtisodiyot nashriyoti, 2022. 

4. Safarov M. Barqaror turizm asoslari. – Toshkent: O‘zbekiston Milliy universiteti 

nashriyoti, 2021. 

5. Karimova D. Turizm menejmenti va innovatsion xizmatlar. – Samarqand: SamDU 

nashriyoti, 2022. 

6. Jahon turizm tashkiloti (UNWTO). Tourism for Sustainable Development Goals. – 

Madrid: UNWTO, 2018. 

7. OECD. Innovation and Tourism Policy Review: OECD Report. – Paris: OECD 

Publishing, 2020. 

8. O‘zbekiston Respublikasi Statistika agentligi. Turizm sohasidagi raqamlar va tahlillar 

– 2024-yilgi hisobot. 

 

ROMITAN TUMANIDA AGROTURIZMNI RIOVJLANITIRISH YO‘NALISHLARI 

Davronov Istamxo‘ja Olimovich 

Turizm va mehmonxona xo’jaligi kafedrasi o’qituvchisi 

Aloqulov Alibek Akmal o‘g‘li 

Turizm(faoliyat yo’nalishlari bo’yicha) 

Buxoro davlat universiteti 

 

Mazkur tezisda Romitan tumanida agroturizmni rivojlantirish imkoniyatlari va ustuvor 

yo‘nalishlari O‘zbekiston Respublikasi Prezidentining 2023-yil 26-apreldagi “Respublikaning turizm 

salohiyatini jadal rivojlantirish hamda mahalliy va xorijiy turistlar sonini yanada oshirishga doir 

qo‘shimcha chora-tadbirlar to‘g‘risida”gi PQ-135-son qarori talab va vazifalari bilan uzviy bog‘liq 

holda tahlil qilinadi. Qarorda ekoturizm, agroturizm, etnoturizm va ekstremal turizm obyektlari 

ro‘yxatini shakllantirish hamda ularni turistik marshrutlarga kiritish bo‘yicha vazifalar belgilangan 

bo‘lib, Romitan tumani misolida mazkur vazifalarni amaliyotga tatbiq etish yo‘llari yoritiladi. 

So‘nggi yillarda O‘zbekistonda turizm milliy iqtisodiyotning strategik tarmog‘iga aylantirilib, 

ichki va tashqi turizmni diversifikatsiya qilish, xususan, ekoturizm va agroturizmni rivojlantirish 

davlat siyosatining ustuvor yo‘nalishlaridan biriga aylandi. Prezidentning 2023-yil 26-apreldagi PQ-

135-son qarorida respublika turizm salohiyatidan to‘liq va samarali foydalanish, mahalliy va xorijiy 

turistlar sonini ko‘paytirish hamda yangi turizm turlarini keng joriy etish bo‘yicha kompleks chora-

tadbirlar belgilangan. Mazkur qarorning 30-bandida ekoturizm, agroturizm, etnoturizm va ekstremal 

turizm obyektlari ro‘yxatini shakllantirish, ularni mavjud va yangi turistik marshrutlarga kiritish, 

shuningdek, reklama-targ‘ibot materiallarini ishlab chiqish vazifasi Madaniyat va turizm vazirligi, 

Tabiat resurslari vazirligi hamda Qishloq xo‘jaligi vazirligiga yuklatilgani agroturizmni hududlarda 

tizimli rivojlantirish uchun mustahkam huquqiy va tashkiliy zamin yaratadi. Romitan tumani Buxoro 

viloyatining agrar salohiyati yuqori bo‘lgan hududi bo‘lib, aholining katta qismi qishloq xo‘jaligida 

band, tuman iqtisodiyotining asosini dehqonchilik va chorvachilik tashkil etadi. Shu bois PQ-135 

qarorida belgilangan vazifalar doirasida Romitan tumanida agroturizmni rivojlantirish nafaqat 

turistlar oqimini oshirish, balki qishloq hududlarida yangi ish o‘rinlarini yaratish, aholi daromadlarini 

ko‘paytirish hamda hududning ijtimoiy-iqtisodiy rivojlanishini jadallashtirishga xizmat qiladi [1]. 

Agroturizm – bu qishloq xo‘jaligi ishlab chiqarishi, dehqonchilik va chorvachilik jarayonlari, 

qishloq aholisi turmush tarzi, milliy taomlar, urf-odatlar hamda xalqona hunarmandchilik 

elementlarini turistlar uchun jozibador turizm mahsulotiga transformatsiya qilishga asoslangan 

